
QORTI KOSTITUZZIJONALI

S.T.O. PRIM IMRALLEF MARK CHETCUTI

Seduta ta’ nhar I-Erbgha, 30 ta’ Marzu, 2022.

Numru 14

Rikors numru 4/2016/1 AF

John Baptist Sammut
V.
Kummissarju tal-Artijiet u fil-verbal tas-seduta tas-26 ta’ Ottubru
2017, il-Qorti laqghet it-talba u ordnat li minflok “Kummissarju tal-

Artijiet” trid taqra “Awtorita’ tal-Artijiet” u I-Avukat Generali tar-
Repubblika

1. Fil-15 ta” Awwissu 1983 missier |-attur kien akkwista |-utile dominju
temporanju ta’ proprjeta’ li tinsab fSan Pawl il-Bahar ghall-perjodu ta’ 146
sena li bdew jiddekorru mid-data tal-kuntratt. Ma’ dan il-fond kien hemm
anness gnien, u fil-kuntratt ta’ enfitewsi temporanja Jiet imposta
kondizzjoni li I-istess gnien ma setax jigi trasferit lil terzi in parte jew in

toto u langas ma seta’ jigi sfruttat edizjalment jew spekulat b’'mod iehor.

Fis-26 ta’ Frar 1991 |-attur akkwista |-utile dominju temporanju tal-istess
fond ghaz-zmien li kien fadal, filwaqt illi f-1992 |-Awtorita™ konvenuta
akkwistat id-dirett dominju tal-istess fond ai termini tal-Att IV tal-1992. FI-
2007 l-attur applika ghal permess ta’ zvilupp sabiex jizviluppa din il-
proprjeta’, inkluz il-gnien imsemmi, liema permess kien inhareg mill-
Awtorita” tal-lppjanar. Meta |-Awtorita” konvenuta saret taf b’dan intavolat
Mandat ta’ Inibizzjoni kontra I-attur, liema Mandat gie milqugh permezz
ta’ decizjoni datata 18 ta’ Novembru 2008. Sussegwentement |-Awtorita’
konvenuta ntavolat proceduri gudizzjarji kontra l-attur (Rik. Gur.
1147/2009) sabiex I-attur jigi ordnat mill-Qorti jirripristina I-gnien fl-istat
originali tieghu jew fin-nuggas tawtorizza lill-Awtorita” sabiex taghmel dan
a spejjez tal-attur. L-attur imbaghad ipprezenta dawn il-pro¢eduri
permezz ta’ liema Imenta li I-agir tal-Awtorita™ konvenuta huwa leziv tad-
drittijiet fondamentali tieghu sanciti permezz tal-Artikolu 37 u 45 tal-
Kostituzzjoni, |-Artikolu 14 tal-Konvenzjoni Ewropea u I-Artikolu 1 tal-
Ewwel Protokoll tal-istess Konvenzjoni. Fil-mori ta’ din il-kawza, u ¢ioe’
fit-22 ta’ Frar 2018, giet deciza |-kawza prezentata mill-Awtorita®
konvenuta (Rik. Gur. 1147/2009) u gew milqugha t-talbiet taghha. L-attur

appella minn dik is-sentenza, liema appell ghadu pendenti.

2. F’'dawn il-pro¢eduri huwa talab ghalhekk lill-Ewwel Qorti sabiex:

“1. Tiddikjara li ghar-ragunijiet fuq premessi gew vjolati d-
drittijiet u libertajiet fundamentali tieghu kwantu:

2. Ghall-protezzjoni minn privazzjoni ta’ proprjeta u tat-tgawdija
pacifika tal-proprjeta kif protetti taht I-Artikolu 37 tal-Kostituzzjoni
ta’ Malta u I-Artikolu | tal-Ewwel Protokoll tal-Konvenzjoni ghall-

Protezzjoni  tad-Drittijiet  tal-Bniedem u tal-Libertajiet
Fondamentali (Kap. 319 tal-Ligijiet tal-Bniedem).

3. Ghad-dritt |i jigi assigurat rispett tal-imsemmi dritt
fundamentali minghajr diskriminazzjoni kif protett fl-Artikolu 45
tal-Kostituzzjoni ta’ Malta u mill-Artikolu 14 tal-Konvenzjoni
Ewropea dwar id-Drittijiet Umani — Kap. 319 tal-Ligijiet ta’ Malta;
u

4. Tiddikjara nulla u bla effett id-decizjoni li permezz taghha I-
konvenut Kummissarju tal-Artijiet istitwixxa proceduri gudizzjarji
permezz tal-kawza fl-ismijiet Kummissarju talArtijiet vs John
Baptist Sammut [Rikors Guramentat Numru 1147/2009] u
konsegwentement tiddikjara l-istess proceduri gudizzjarji nulli u
bla effett; u

5. Tiddikjara lill-kkonvenuti jew min minnhom responsabbli
ghad-danni kollna sofferti mir-rikorrent attur kawza tal-agir illegali
u abbuziv tal-konvenut Kummissarju tal-Artijiet u ghad-danni
morali kollha rizultanti.

6. Tillikwida I-istess danni u tikkundanna lill-konvenuti jew min
minnhom ihallsu d-danni kollha hekk likwidati, bl-interessi legali
sad-data tal-pagament effettiv.

7. Taghti kull rimedju iehor necessarju u opportun, sabiex jigu
salvagwardjati d-drittijiet fundamentali tar-rikorrent attur.
Bl-ispejjez kontra I-konvenuti jew min minnhom.”

3. ll-konvenuti e¢cepew, inter alia, illi I-Avukat tal-Istat mhuwiex il-
legittimu kontradittur f'din I-azzjoni, li fil-kon¢essjoni enfitewtika originali
kien hemm kondizzjoni ¢ara li I-gnien ma jistax jigi trasferit lil terzi jew
sfruttat edilizjalment jew spekulat mod iehor u |-attur b’mod abbuzivament
prova jizviluppa dan il-gnien, li wiehed ma jistax jagbad u jiehu I-lidi b’'idejh
bl-aspettattiva mhux legittima li I-Awtorita™ ser taghlaq ghajnejha u thallih
ikompli jikser it-termini tal-kuntratt, li d-decizjoni taghha sabiex jinfethu
pro¢eduri gudizzjarji ma tistax tigi ddikjarata nulla ghaliex dawn infethu
proprju ghaliex I-attur nagas milli jonora |-effetti tal-Mandati ta’ Inibizzjoni
milqugh mill-Qorti, li hija prerogattiva taghha li tiddec¢iedi b’liema mod u
manjiera proprjeta’ partikolari ghandha tinbiegh u f'dan il-kaz minn imkien
ma jirrizulta li kienet qatt ittiendet xi decizjoni finali dwar dan, Ii I-Artikolu

1 tal-Ewwel Protokoll tal-Konvenzjoni Ewropea huwa inapplikabbli, i I-
attur ma sofra I-ebda diskriminazzjoni a bazi ta’ xi status ai termini tal-
Artikolu 14 tal-Konvenzjoni Ewropea, li mhux kull agir huwa
diskriminatorju u jrid isir paragun fuq bazi ta’ “like with like” u li l-ilment a

bazi tal-Artikolu 45 tal-Kostituzzjoni m’ghandu I-ebda fondament guridiku.

4. Bis-sentenza tal-Prim’Awla tal-Qorti Civili (Sede Kostituzzjonali)

tal-20 ta’ Ottubru 2021 gie deciz hekk:

“Ghar-ragunijiet premessi, I-Qorti gieghda taqta’ u tiddeciedi |-
kawza billi filwaqgt illi tillibera lill-intimat Avukat tal-Istat mill-
osservanza tal-gudizzju, tichad it-talbiet tar-rikorrent bl-ispejjez
kontra tieghu.”
5. L-attur prezenta r-rikors tal-appell tieghu fid-19 ta’ Novembru 2021
permezz ta' liema talab lil din il-Qorti sabiex thassar u tirrevoka s-
sentenza appellata in kwantu ¢ahdet it-talbiet attrici u minflok tichad I-

eccezzjonijiet tal-Awtorita’ tal-Artijiet u tilga’ t-talbiet attrici, bl-ispejjez taz-

zew( istanzi kontra |-Awtorita” tal-Artijiet.

6. L-Awtorita” tal-Artijiet ipprezentat ir-risposta tal-appell taghha fit-2
ta’ Dicembru 2021 permezz ta’ liema ssottomettiet li I-appell huwa irritu u
null stante li huwa fuori termine u li fi kwalunkwe kaz I-aggravji kollha
ghandhom jigu mi¢huda u s-sentenza appellata ghandha tigi

kkonfermata.

Ikkonsidrat;

L-e¢¢ezzjoni ta’ nullita’ tal-appell

7. L-Awtorita™ tal-Artijiet e¢cepiet li r-rikors tal-appell tal-attur huwa
fuori termine u konsegwentement ghandu jigi ddikjarat irritu u null. Tghid
li r-rikors tal-appell kellu jigi ntavolat sad-9 ta’ Novembru 2021 ai termini
tar-regolament 4(2) tal-Legislazzjoni Sussidjarja 12.09, filwaqt li I-attur
prezenta l-appell tieghu fid-19 ta’ Novembru 2021. Targumenta li stante
li t-terminu tal-appell ghadda, is-sentenza appellata ghaddiet in gudikat
ope legis u ghalhekk ma jista’ jsir I-ebda appell wara li jghaddi t-terminu
sabiex tigi ssalvagwardjata ¢-Certezza tad-dritt. 1zzid li t-termini ghall-
prezentata tar-rikors tal-appell huma ta’ ordni pubbliku u li ghalhekk

jistghu anke jigu ssollevati mill-Qorti ex officio.

8. Is-sentenza appellata nghatat fl-20 ta’ Ottubru 2021. Peress i
dawn huma proceduri kostituzzjonali t-termini ghall-prezentata tar-rikors
tal-appell huma rregolati mhux mill-Kapitolu 12 tal-Ligijiet ta’ Malta izda
mil-Legislazzjoni Sussidjarja 12.09. Ir-regolament 4(2) ta’ din il-
Legdislazzjoni Sussidjarja jipprovdi li r-rikors tal-appell ghandu jigi
prezentat fiz-zmien ghoxrin gurnata mid-data tad-decizjoni appellata.
Ghalhekk, f'dan il-kaz I-appell kellu jigi prezentat sa mhux aktar tard mid-
9 ta’ Novembru 2021. Jirrizulta pero’ li I-appell tal-attur gie prezentat fid-

19 ta’ Novembru 2021, u ¢ioe™ ghaxart ijiem wara |-gheluq tat-terminu.

Minn dan isegwi li I-Awtorita™ tal-Artijiet ghandha ragun li dan I-appell gie
prezentat fuori termine. II-Qorti tosserva li t-terminu ghal prezentata tar-
rikors tal-appell huwa wiehed legali u ghalhekk ta’ ordni pubbliku. B’hekk
m’huwiex possibbli i dan ir-rikors jigi sanat, u I-prezentata fuori termine

tieghu taghmlu null ghall-finijiet u I-effetti kollha tal-ligi.

9. Ghaldagstant din I-ec¢¢ezzjoni tal-Awtorita™ tal-Artijiet hija fondata u

ged tigi milqugha.

Decide

Ghal dawn il-motivi il-Qorti tagta’ u tiddeciedi billi tilga’ I-e¢¢ezzjoni ta’
nullita® tal-Awtorita™ tal-Artijiet, tiddikjara li I-appell tal-attur sar fuori
termine u konsegwentement tiddikjara I-istess appell null u tastjeni milli

tiehu konjizzjoni ulterjuri tieghu.

L-ispejjez kollha jithallsu mill-attur.

Mark Chetcuti Giannino Caruana Demajo  Anthony Ellul
Prim Imhallef Imhallef Imhallef

Deputat Registratur
ar

